
ՆԵՐԱԾՈՒԹՅՈՒՆ 

 

              Միջառարկայական կապերի իրականացումը քիմիայի ուսուցման գործընթացում 

թեման չափազանց արդիկան է, քանի որ վերջին ժամանակներս ուսուցման ձևերի 

փոփոխությունները էական դեր ունեն այդ կապերի գործարկման հարցում, ինչպես նաև 

հետագայում աշակերտների մասնագիտությունների ճանաչման գործընթացում 

նպաստավոր հիմնաքարերի ներդրումը չափազանց կարևոր է նրանց հետագա 

ինքնորոշման և ընտրություն կատարելու գործընթացներում: Միջառարկայական կապերի 

ձևավորումը նպաստում է աշակերտների մտածողության, ընկալման, 

ստեղծարարականության, համագործակցության, ինքնուրունության կարողությունների 

բարձրացմանը: Հաշվի առնելով նաև այն հանգամանքը, որ հետագայում աշակերտներն 

առնչվելու են այնպիսի առարկաների հետ, և ինչու ոչ նաև ժամանակակից 

մասնագիտությունների հետ, որոնք նրանցից պահանջելու են ոչ միայն մաքուր տեսական 

գիտելիք, այլ նաև մի շարք այլ հմտություններ, ապա նման մոտեցման անհրաժեշտությունն 

էլ ավելի է մեծանում: Հանրակրթական դպրոցի գործող ծրագրերում և չափորոշիչներում 

հատուկ ուշադրությունն է դարձվում ուսումնական գործընթացի այնպիսի կառուցմանը, 

որը ապահովում է ոչ միայն գիտելիքների ձեռքբերումը, այլ նաև սովորողների մոտ 

առարկաների, երևույթների ընկալման, վերլուծման, ընդհանրացման գործընթացների 

ձևավորումը և, ամենակարևորը, գործնականում այդ գիտելիքների կիրառումը: Ողջ 

ուսումնական գործընթացը կառուցվում է միջառարկայական կապերի հիման վրա: 

Ուսուցման գործընթացում միջառարկայական կապերի կիրառման անհրաժեշտության 

հիմնավորման համար բերում են հետևյալ փաստարկները. «Որպես մեկ 

ամբողջականություն` տարբեր առարկաների շնորհիվ նյութի ուսումնասիրման 

հնարավորություն»:  

              Միջառարկայական կապերի անհրաժեշտությունը մանկավարժության համար նոր 

հիմնախնդիր չէ, և խնդրի լուծումը մշտապես հիմնավորվել է փիլիսոփայական 

հայացքներով, տարբերակված գործընթացի և գիտական կարողությունների ու 

հմտությունների ինտեգրման այս կամ այն աստիճանի ընդհանուր զարգացման ընթացքում: 

Գիտելիքների փոխանցման խնդրին, սովորողների կարողությունների 3 ձևավորմանը, 

դրանց համադրմանը և նոր իրադրության մեջ կիրառելուն նվիրված են մի 3 քանի 



մանկավարժների հետազոտություններ: Այսպես, Վ. Ն. Մակսիմովայի կարծիքով 

միջառարկայական կապերի բարեհաջող իրականացումը դրականորեն է ազդում 

ուսումնական գործընթացի վրա և նպաստում ակտիվ ձևերի կազմակերպմանը: Առավել 

արդյունավետ է միջառարկայական կապերի իրականացումն այն դեպքերում, երբ այլ 

առարկաների ու դասընթացների գիտելիքները ոչ միայն ընդօրինակվում ու կիրառվում են 

որպես լուսաբանում, այլև գործածվում են որպես սովորողների մտածողության 

ակտիվացման միջոց, համեմատության ու ուսումնական նյութի ընդհանրացման, 

վերլուծության նպատակով և տարբեր ուսումնական առարկաների ուսումնասիրությամբ:  

               Միջառարկայական կապն այս աշխատանքում կներկայացվի 10-րդ դասարանում 

էլեկտրոլիզ թեմայի շրջանակում, քանի որ այդ թեման ունի շատ խոր արմատներ: Թեմայի 

նպատակն է աշակերտներին ծանոթացնել էլեկտրոլիզի հետ, նրանց գրառման 

առանձնահատկություններին, ուսումնասիրվող նյութի, օրենքների, ինչպես նաև խթանել 

քիմիա առարկայի շոշափելի/իրատեսական (բնություն, տիեզերք, կենցաղ, արտադրություն 

և այլն) ընկալումը: Թեմայի խնդիրներն են-գիտությունների և արտադրության 

ինտեգրացման, մեր ժամանակներում առաջնակարգ նշանակություն է ստանում, 

գիտությունների համա գործակցությունը՝ միջառարկայական կապերի պահպանումով: 

Քանի որ ուսումնական առարկաները ուսուցանում են գիտությունների հիմունքները, 

ուստի հրատապ է դառնում նաև ուսուցման գործընթացում միջառարկայական կապերի 

իրականացումը: Ուսուցման արդյունավետությունը բարձրացնում են ոչ թե մեխանիկորեն 

սերտած ինտեգրացված տեղեկություններով, այլ՝ իրականացումը, միջառարկայական 

կապերով: Ուստի դասապրոցեսի ընթացքում միջառարկայական կապերի պահպանումն 

ունի բազմաբովանդակ խնդիրներ՝ սկսած աշակերտների մոտ գիտելիքների, 

կարողությունների, հմտությունների ձևավորումից, վերջացրած՝ աշակերտի մոտ ակտիվ 

մասնակցություն ցուցաբերելու ցանկություն սերմանելուց:  

 1. Ուսումնասիրել էլեկտրոլիզը:  

2. Առանձնացնել էլեկտրոլիզը հալույթներում և ջրային միջավայրում:  

3. Տարբերակել կատոդի և անոդի վրա ընթացող գործընթացները: 

 4. Կապ ստեղծել ֆիզիկա և քիմիա առարկաներով ուսումնասիրվող էլեկտրոլիզի միջև:  

5. Զարգացնել թիմային աշխատանքի կարողությունները:  

6. Նպաստել համագործակցային գործընթացի զարգացմանը:  

7. Կիրառել ինտերակտիվ մեթոդներ:  



             Թեմայի կիրառական նշանակությունն է զարգացնել սովորողների նախկինում 

ունեցած առարկայական հմտությունները (տեխնոլոգիա և կերպարվեստ առարկաներից), 

ինչպես նաև ստեղծել կիրառական դաշտ զուգահեռ դասվանդվող ֆիզիկա առարկայի հետ՝ 

քիմիա առարկայից ձեռքբերած գիտելիքները ֆիզիկայի դասաժամին կիրառելու 

նպատակով: Այսպիսով աշխատանքի ընթացքում առավել մանրամասն կանդրադառնանք 

վերը ներկայացված բոլոր կետերին, ինչպես նաև կներկայացվի թեմայի ուսուցման 

ակնկալվող վերջնարդյունքը: Աշխատանքն իրականացրել եմ դիտարկման մեթոդով։      

Աշխատանքը կատարել եմ հոկտեմբերի 15-ից հոկտեմբերի 20-ն ընկած 

ժամանակահատվածում։  

 

 

 

 

 

 

 

 

 

 

 

 

 

 

 

 

 

 

 

 

 

 

 



ՄԻՋԱՌԱՐԿԱՅԱԿԱՆ ԿԱՊԵՐԻ ԻՐԱԿԱՆԱՑՈՒՄԸ ՔԻՄԻԱՅԻ ՈՒՍՈՒՑՄԱՆ 

ԳՈՐԾԸՆԹԱՑՈՒՄ  

              Միասնական գիտական աշխարհայացքի համար ամհրաժեշտ է հաշվի առնել 

միջառարկայական կապերը։ Միջառարկայական կապերը ժամանակի դպրոցական 

կրթության կարևորագույն սկզբունքներն են, որ նպաստում են սովորողների գրտելիքների 

համակարգմանը, ուսումնադաստիարակչական գործընթացի միասնակցմանը։ 

Միջառարկայական կապերը ուսուցման գործընթացում իրականացվում են 

մեթոդաբանական, կրթական, զարգագացնող, դաստիարակչական ,կառուցողական 

գործառույթները։ Ուսուցիչը միջառարկայական կապերի միրջոցով նպաստում է 

սովորողների գիտելիքների ինտեգրմանը, բազմակողմանի զարգացմանը, ինտելեկտի 

կատարելագործմանը, մտահորիզոնի ընդարձակմանը։ Միջառարկայական կապերը 

խթանում են սովորողների ՝ դիտարկելու, հետազոտելու, հայտնագործելու, 

ստեղծագործելու կարողությունների ձևավորմանը։ Այդ պարզ պատճառով 

հանրակրթական դպրոցում աշխատող յուրաքանչյուր ուսուցիչ պարտավոր է ոչ միայն 

գերազանց տիրապետել իր մասնագիտությանը որպես մանկավարժ այլև որոշակի 

ինֆորմացիոն պաշարներ ունենալ նաև հարակից առարկաներից։ Միջառարկայական 

կապի օգտագործումը երբեք և ոչ մի դասարանում ինքնանպատակ չպետք է լինի։ Այն պետք 

է դառնա միջոց հիմնական նպատակին հասնելու համար, այն պետք է զուգակցվի 

ուսուցման պրոցեսում ընդհանուր և դասական ձևերի հետ։ Միջառարկայական կապերի 

իրագործումը ակտիվացնում է աշակերտների մտածողությունը, զարգացնում 

տրամաբանական մտածողությունը, նպաստում ճանաչողական կարողությունների 5 

ակտիվացմանը, որի իրագործումը հնարավորություն է ստեղծում կրկնել կամ վերհիշել, 

կամ ձեռք բերել նոր տեղեկություններ, կամ գիտելիքներ նյութական աշխարհի 

օրինաչափությունների մասին տարբեր առարկաներից։ 6 Այժմ փոքրիկ անդրադարձ 

կատարենք և փորձենք հասկանալ ինչ է ներառում Էլեկտրոլիզ թեման, ինչպես նաև նյութի 

մատուցման առանձնահատկություններն ու ուսուցման գործընթացում միջառարկայական 

կապի ներդրումն ու գործնական կիրառությունը: Էլեկտոլիզը Ֆիզիկաքիմիական 

գործընթաց է, որը ուղեկցվում է նյութի քայքայումով էլեկտրական հոսանքի ազդեցությամբ: 

Իոնները ստանում են ուղղորդված շարժում, երբ էլեկտրոլիտի լուծույթը կամ հալույթը 

տեղավորում են էլեկտրական դաշտում: Դրական լիցքավորված իոնները՝ կատիոնները, 

շարժվում են դեպի բացասական էլեկտրոդը՝ կաթոդը, իսկ անիոնները՝ դեպի դրական լիցք 



կրող էլեկտրոդը՝ անոդը: Որպես իներտ էլեկտրոդներ, սովորաբար օգտագործվում են 

գրաֆիտից, պլատինից և չժանգոտվող պողպատից պատրաստված թիթեղներ: Կաթոդն 

ունի ավելցուկային էլեկտրոններ, արանք շարունակ մատակարարվում են հաստատուն 

հոսանքի աղբյուրից, իսկ անոդը, ընդհակառակը, ունի էլեկտրոնների մեծ պակաս 

(դիֆիցիտ): Էլեկտրոլիզն իրականացնում են էլեկտրոլիզատար կոչվող տաշտակում, որը 

պարունակում է էլեկտրոլիտի լուծույթ կամ հալույթ, և որի մեջ տեղադրվում են հաստատուն 

հոսանքի աղբյուրին միացված էլեկտրոդներ: Էլեկտրոլիզի համար չի պահանջում հոսանքի 

մեծ լարում, բավարար է միայն մի քանի վոլտ, սակայն անհրաժեշտ է հոսանքի մեծ ուժ 

(ամպեր), քանի որ էլեկտրոլիզին մասնակցում են վիթխարի թվով էլեկտրոններ: 

Էլեկտրոլիզը ունի մեծ կիրառություն մետաղարտադրությունում և քիմիական 

արդյունաբերության զանազան ճյուղերում: Հալույթի էլեկտրոլիզ-Հալույթում աղը լրիվ 

տրոհվում, դիսոցվում է իոնների, այս անգամ՝ առանց ջրի մոլեկուլների մասնակցությամբ: 

Կերակրի աղի հալույթի էլեկտրոլիզի ընդհանուր հավասարումն ունի այսպիսի տեսք.  

2NaCl→Na+Cl2  

Կատոդ (−) Na+1e=Na 0  

Անոդ (+) 2Cl−1e=Cl2 0   

 

 

 

 

 

 

 

 



            Ջրային լուծույթի էլեկտրոլիզ-էլեկտրոլիզը մի փոքր ավելի բարդ է, քանի որ 

էլեկտրոդային գործընթացներին կարող են մասնակից դառնալ ջրից գոյացած H + և OH 

– իոնները կամ հենց ջրի մոլեկուլները: Այս դեպքերում անհրաժեշտ է հաշվի առնել 

կաթոդային և անոդային գործընթացների օրինաչափությունները, որոնք կախված են 

լուծույթում առկա կատիոնների և անիոների բնույթից: 

           Կաթոդային օրինաչափություն 

 ∙ Եթե աղի մետաղի տեղը էլեկտրաքիմիական շարքում գտնվում է լիթիումից մինչև 

այլումին (ներառյալ), ապա կաթոդի մոտ վերականգնվում է ոչ թե մետաղի կատիոնը, 

այլ ջուրը:  

∙ Եթե աղի մետաղը այլումինից հետո է՝ մինչև ջրածին, ապա կաթոդի մոտ 

վերականգնվում է և ջուրը, և մետաղի կատիոնը:  

∙ Եթե աղի մետաղը ջրածնից հետո է, ապա վերականգնվում է միայն մետաղը, իսկ ջրի 

հետ փոփոխություն տեղի չի ունենում: 

 Անոդային գործընթաց 

 ∙ Եթե աղիանիոնը անթթվածին թթվից է, օրինակ՝ Cl – , Br – , Ι – , S 2– , ապա անոդի 

մոտ օքսիդանում է անիոնը, իսկ ջուրը մնում է անփոփոխ:  

∙ Եթե անիոնը թթվածնավոր թթվից է, օրինակ՝ SO2 −4 , NO −3 , CO2 −3 , PO3 −4 , ապա  

օքսիդանում է միայն ջուրը, իսկ անիոնը մնում է անփոփոխ: 

 NaCl–ի ջրային լուծույթի է 

էլեկտրոլիզ NaCl+H2O ԷԷԷԷԷԷԷԷԷԷ→H2+Cl2+NaOH  

Կատոդ (−) 2H2O+2e=H2+2OH  

Անոդ (+) 2Cl -−2e=Cl2 0 Էլեկտրոլիզի նշանակությունը Հայաստանում գոյություն ունի 

պղնձի արտադրություն, որում օգտագործվում են հրամետալուրգիան և էլեկտրոլիզը: 

Աղերի հալույթների և ջրային լուծույթների էլեկտրոլիզը լայնորեն օգտագործվում է 

ամենատարբեր նյութեր՝ մետաղներ, ալկալիներ, թթուներ, ջրածին, թթվածին, քլոր 

ստանալու, ինչպես նաև զանազան իրեր և առարկաներպղնձապատելու, 

արծաթապատելու, ոսկոզօծելու համար: Օրինակ՝ թեյնիկները, մարդատար 

ավտոմեքենաների որոշ մետաղյա մասերը նիկելապատելու համար դրանք մտցնում 

են նիկելի աղի լուծույթ պարունակող էլեկտրոլիզային տաշտակի մեջ, միացնում են 

կաթոդին և կատարում էլեկտրոլիզ: Վերականգնվող մետաղական նիկելը բարակ 

շերտով նստում է որպես կաթոդ ծառայող այդ իրերի վրա: Նիկելապատված մետաղյա 



իրերը ոչ միայն գեղեցիկ տեսք ունեն, այլ ավելի կայուն են զանազան ֆիղիկական և 

քիմիական ազդակների նկատմամբ: 9 Ֆարադեյի էլետրոլիզի օրենքը Ինչից է կախված 

էլեկտրոլիզի ժամանակ էլեկտրոդների վրա անջատված նյութի զանգվածը: Այս 

հարցին առաջին անգամ փորձնականորեն պատասխանել է Ֆարադեյը: Ելնելով 

էլեկտրոլիտների լուծույթների էլեկտրահաղորդականության մեխանիզմից՝ հարցին 

կարելի է պատասխանել նաև տեսականորեն: Ֆարադեյի 1-ին օրենքը հետևյալն է, 

անջատված նյութեիր m զանգվածները համեմատական են էլեկտրոլիտով անցած q 

էլեկտրականության քանակին m=k .q=k . l . t որտեղ k տվյալ նյութի էլեկտրաքիմիական 

արժեքն է: Հետևություն ֆարադեյի օրենքից m=miNi (1) mi=��/NA (2) Ni=∆q/qi (3) 

∆q=I∆t (4) qi=ez, որտեղ z-նյութերի ատոմների (իոնի) վալենտականություն է, e-

լիցքավորված էլեկտրոնն է (5), (2)- (5) բանաձևերը տեղադրելով (1) բանաձևի մեջ 

կստացվի m= ��/zeNA•I∆t m= ��/zF•I∆t որտեղ F=eNA-ֆարադեյի հաստատունն է: 10 

K= ��/Fz m=kI∆t Միջառարկայակն կապը և առանձնահատկությունները էլեկտրոլիզ 

թեմայի շրջանակներում Դասի սկզբում սովորողների բաժանել 2 խմբի, հաշվելով՝ 

զույգ և կենտ թվերով բաժանել խմբերի, որի հիմնական նպատակը էլեկտրոլիզի 

ուսումնասիրությունն է երկու առարկաների տեսակետներից: Խմբերը ստեղծելուց 

հետո, յուրաքանչյուր խումբ սկսում է խմբակային աշխատել՝ պատրաստելով իրեն 

առաջարկած առարկայից զեկույցը: Այնուհետև սկսում են պատրաստել 

ցուցապաստառ իրենց թեմայի վերաբերյալ: Ցուցապաստառի վրա պատկերներով և 

իրնց կողմից ավելի հետաքրքիր տարբերակներով ներկայացնում են թեմայի 

առանձնահատկությունները՝ որպեսզի ավելի տպավորիչ ներկայացնեն թեման: 

Այստեղ հարկ ենք համարում նշել, որ այս աշխատանքը կրում է շարունակական 

բնույթ և դյուրին է դարձնում թեման ուսումնասիրելու և ամրապնդելու գործընթացը: 

Սա ասելով նկատի ունենք.  

∙ Ցուցապաստառով ավելի տպավորիչ է դառնում թեմայի մատուցումը  

∙Աշակերտների մոտ զարգանում է դիտարկտիկ նյութերի պատրաստման 

կարողունակությունը ∙ Սովորում են թեմայի ճիշտ մատուցում 

 ∙Կարողանում են նույն թեման երկու առարկայական կողմերից ավելի դյուրին 

ուսումնասիրեն՝ փոխադարձ հարցերով Նշենք նաև, որ այս աշխատանքը երբ որ 

սովորողը կատարում է տետրում էլ ավելի է ամրապնդվում նրա ստացած գիտելիքը: 

Մտապահելով այն, երբ հաջորդ դասարաններում հանդիպում է նյութին առավել հեշտ 



է կարողանում վերհանել իր իմացությունը: Այսպիսով կարող ենք ասել, որ 

միջառարկայական կապ է ստեղծվում կերպարվեստ, ֆիզիկայի և քիմիա 

առարկաների միջև, քանի որ սովորողի համար դաշտ է ստեղծվում այլ 12 

առարկաների շրջանակներում ձեռքբերած գիտելիքներն ու հմտությունները կիրառել 

այստեղ, ինչպես օրինակ՝ նկարելու, գծագրելու, պատկերազարդելու 

կարողունակությունները: Այնուհետև տեղում սովորողները իրականացնում են 

էլեկտրոլիզ հետևելով ուսուցչի հրահանգներին:  

∙ Ընտրում են իրենց սեղանին դրված որևիցե աղ 

 ∙ Էլեկտրոլիզատար տաշտակում պատրաստում են լուծույթը 

 ∙ Գրում են էլեկտրոլիզի ընթացքը (ինչպես սովորել են դասընթացում) 

 ∙ Ֆիզիկայի խումբը էլեկտրոլիզատար տաշտակին միացնում է նաև լամպ, որով 

կապացուցի իոնների ուղորդված շարժումը 

 ∙ Քիմիայի խումբը հայտանութերով (լակմուս, մեթիլնարնջագույն, ֆենոֆտալեին) 

ապացում է թե ինչ նյութ է ստացվել էլեկտրոլիզի վերջում էլեկտրոլիզատար 

տաշտակում: Ավարտելուց հետո յուրաքանչյուր խումբ ներկայացնում է իր կողմից 

կատարված աշխատանքը (կարևորվում է, որ ներկայացնելուց նույնպես 

մասնակցություն ունենա խմբի յուրաքանչյուր անդամ, մեկը մյուսին լրացնելու 

սկզբունքով) և փակցնում են գրատախտակին: Այսպիսով վերջում, երբ յուրաքանչյուր 

խումբ ներկայացնում է իր աշխատանքն ու փակցնում գրատախտակին ստացվում է 

փոքրիկ մի վայր որտեղ ամեն ինչ պատմում է էլեկտրոլիզի մասին: Այս ամենից հետո 

սովորողներին հնարավորություն է տրվում շրջել, դիտել ընկեր-խմբերի 

աշխատանքները և մտքեր փոխանակել միմյանց հետ, հարցեր տալ մյուս խմբի 

անդամներին: Եվ այսպես ստանում են համապարփակ պատկերացում էլեկտրոլիզի 

վերաբերյալ: Դասընթացն էլ ավելի արդյունավետ դարձնելու, ինչպես նաև ձեռք բերած 

գիտելիքն ու հմտություններն ամրապնդելու նպատակով իրականացնում ենք 

միջառարկայական համագործակցային դաս ինֆորմատիկա առարկայի հետ 

համատեղ: Թեման համապատասխանեցվում է ինֆորմատիկա առարկայի Microsoft 

PowerPoint թեմայի հետ և այդ դասընթացի շրջանակներում սովորողներին արդեն 

վերադասավորված խմբերով հանձնարարվում է պատրաստել սահիկաշար 

էլեկտրոլիզի վերաբերյալ, որոնք նախապես տրվել էր նրանց խմբային աշխատանքի 

ընթացքում: Խմբերի վերադասավորման նպատակն այն է, որ սովորողները 

հնարավորություն ունենան էլեկտրոլիզը այս անգամ ուսումնասիրեն մույս առարկայի 



ուղությամբ: Խմբերի միջև համագործակցությունն ամրապնդելու նպատակով նրանք 

սահիկաշար պատրաստելու համար իրենց նախորդ աշխատանքի ընթացքում 13 

պատրաստած ցուցապաստառը փոխանցում են խմբն: Այսպիսով նրանք կարողանում 

են օգնել միմյանց և իրենց նախորդ աշխատանքը ավելի են արժևորում: Սահիկաշարի 

վերաբերյալ պահանջները բաժանվում են երկու խմբի՝  

1. Քիմիա առարկայի շրջանակներում, այսինքն ինչպիսին պետք է լինի 

սահիկաշարում զետեղված նյութը:  

2. Ինֆորմատիկա առարկայի շրջանակներում, որոնք տեխնիկական մասն են կազմում 

և հրահանգները տրվում են ինֆորմատիկա առարկայի ուսուցչի կողմից: 

Սահիկաշարում նյութը պետք է ներառի հետևյալը.  

∙ Սահիկաշարը պետք է ներառի 5-7 սլայդ: ∙ Տիտղոսաթերթ, որի մեջ մտնում է թեման, 

ինչպես նաև խմբի անդամների անունները (խումբը կարող է իր համար անուն որոշել, 

որը պետք է կապ ունենա տվյալ թեմայի հետ): 

 ∙ Հաջորդ էջերում պետք է զետեղեն նյութը էլեկտրոլիզի մասին, անդրադառնան 

առանձնահատկություններին և նշանակությանը:  

∙ Կարևորվում է նաև համապատասխան նկարների ընտրությունը և տեղադրումը 

սահիկաշարում: ∙ Կարող են նաև ըստ ցանկության սահիկաշարի մեկ սլայդում 

ներառել էլեկտրոլիզի վերաբերյալ հետաքրքիր փաստեր, որոնք դուրս են բերել 

աշխատանքի ընթացքում: Տեխնիկական պահանջների հետ կապված բոլոր մասերը 

բացատրում, հրահանգավորում և ստուգում է ինֆորմատիկա առարկայի 

ուսուցչուհին: Այսպիսով այս ամենն ավարտելուց հետո սովորողներին 

հնարավորություն է տրվում ներկայացնել իրենց համատեղ պատրաստած 

սահիկաշարը, որի ընթացքում մյուս սովորողներին կրկին հնարավորություն է տրվում 

հարցադրումներով հանդես գալ, նաև կիսվել իրենց մտքերով և տպավորություններով 

ինչպես նյութի բովանդակային մասի, այնպես էլ սահիկաշարի տեխնիկական մասի 

վերաբերյալ:   

     Ուսումնասիրելով  տրված հետազոտական թեման հասկանալի դարձավ, որ 

գիտելիքների ձեռքբերումը և կարողությունների ձևավորումը սերտորեն կապված են 

միմյանց հետ և մեկը մյուսի համար հիմք ու ելակետ է։ Հետևաբար երեխաներին 

շրջապատի աշխարհի մասին հնարավորին չափ բազմակողմանի,ընդարձակ 

տեղակություններ տալը ուրիշ գիտելիքների հետ կապի մեջ դնելը, դրանք 

շրջանառության մեջ պահելը, կարևոր ու վճռող նշանակություն ունեն երեխաների 

աշխարհաճանաչման համար։ Միջառարկայական կապերի օգտագործումը քիմիայի 

դասընթացում թույլ է տալիս ձևավորել տեսական գիտելիքների, գործնական 

կարողությունների և հմտությունների ճկուն մեթոդական համակարգ` քիմիական 

կրթության զարգացման նպատակով և զարգացնել կարողությունները քիմիայից` 

հարակից այլ գիտությունների համատեքստում: Մեծ է միջառարկայական կապերի 

դերը որպես սովորողների ուսուցումը և դաստիարակությունը խթանող միջոց: 

Միջառարկայական կապերի կիրառումը հնարավորություն է տալիս նպաստել 

սովորողի աշխարհայացքի ձևավորմանը: Քիմիան իր ուրույն տեղն ունի առարկաների 

շարքում և բնականաբար շատ թեմաների ուսումնասիրությունը դիտվում է 

բնագիտական մյուս առարկաների` կենսաբանության, աշխարհագրության, ֆիզիկայի 

տեսանկյունից մեկ ամբողջության մեջ: Կարևոր է հիշել, որ ուսումնական ծրագիրը 

սցենար չէ,ուսուցիչները պետք է օգտագործեն իրենց հմտություները, 

մասնագիտական իմացությունը,ստեղծագործական միտքը,կարողությունների լայն 

շրջանակը։ ԵՎ որպեսզի ուսուցիչը կարողանա հասնել ցանկալի արդյունքի պետք է 

կիրառի տարբեր մեթոդներ, իսկ ի՞նչ է մեթոդը։ Ուսումնական մեթոդը 

մանկավարժական գործունեության մի միջոց է, հնար, հիմնական գործիք որով 

իրականացվում է ուսուցչի և աշակերտի համագործակցությունը ուղղված 

ուսումնառության նախանշված արդյունքին։ Հանրակրթական դպրոցի 

պահանջներին համապատասխան այսօր 15 12  մեծանում է առարկաների միջև 

կապերի բացահայտումը, դերն ու նշանակությունը։ Այն ճիշտ և խելացի 

կազմակերպելու դեպքում կհարստանան և կընդլայնվեն սովորողների գիտելիքները։ 

Իսկ դրան կարող են օգնել միջառարկայական և ներառարկայական կապերը։ 

Միջառարկայական կապ ստեղծելու շնորհիվ դասի ընթացքում ուսուցիչը երեխաների 

մոտ զարգացնում է ճանաչողական ակտիվությունը, նրանք սովորում են կատարել 

քննարկումներ, վարել հարցազրույցներ, պնդել իրենց տեսակետը, փաստարկներ 



բերել։ Աշակերտը կատարում է վերլուծություն, բացահայում 

պատճառահետևանքային կապերը: Վերը ներկայացված նյութն ու դասընթացի 

նկարագրությունը, էլեկտրոլիզ թեմայից՝ հիմնաքարային է քիմիա առարկայի 

շրջանակներում, քանի որ այստեղից սովորողները մուտք են գործում նոր առարկայի 

դաշտ, նորատիպ, մյուս առարկաներից տարբերվող դեռևս ոչ շոշափելի և անիրական 

թվացող մի աշխարհ: Նրանք այս առարկան ուսումնասիրելով ձեռք են բերում նոր 

մտածողություն, որը տարբերվում է իր վերացականությամբ: Այսպիսով առարկան 

մատչելի և հնարավորինս շոշափելի դարձնելու համար կարևոր է նախկինում ձեռք 

բերած հմտություններն ու կարողունակությունները ներդնել միջառարկայական 

կապերի միջոցով և թույլ տալ նորը սովորելու ընթացքում դրսևորել նաև նախորդ 

գիտելիքները: Այսպիսով ներկայացված խմբային ինտերակտիվ աշխատանքի 

ընթացքում սովորողները զարգացնում են. ∙ Նոր նյութ, գիտելիք և հմտություններ 

յուրացնելու կարողությունները: ∙ Զույգով, խմբով աշխատելու, ընկերոջը լսելու, 

քննարկելու, համագործակցելու, իր ստեղծածով կիսվելու կարողությունները: ∙ 

Տարբեր առարկաներից ստացված գիտելիքներն ու հմտությունները տեղայնացնելու, 

մեկ այլ առարկայի շրջանակներում կիրառելու կարողունակությունները: ∙ 

Ուշադրությունը կենտրոնացնելու, բաշխելու, ժամանակը տնօրինելու, մտածելու, 

համակարգելու և այլ կոգնիտիվ կարողություններ: Նշենք նաև, որ քիմիա առարկայից 

և այս խմբային աշխատանքից ձեռք բերած հմտությունները կարող են ներդնել այլ 

առարկաներ ուսումնասիրելիս: Այս դասընթացի հիմնաքարը հանդիսանում է այն, որ 

սովորողը սովորում է սովորել, կապ 16 13  ստեղծել երկու առարկաների միջև, 

պատկերացում կազմել թե որ տեղ է կիրառվում էլեկտրոլիզը և ինչ նշանակություն 

ունի: Այսպիսով որպես առաջարկ կարևորվում է նմանատիպ դասերի 

կազմակերպումը, որպեսզի սովորղները կրթական գործընթացում կարողանան 

կապեր տալ վերացական թվացող հասկացությունների և իրական կյանքում ու իրենց 

առօրյայում հանդիպող նյութերի, երևույթների միջև: Ստացվում է, որ մենք մեր այս 

հեռանկարային քայլերով մեծացնում ենք հետաքրքրվածությունը առարկայի 

նկատմամբ, ինչպես նաև կարողանում ենք դեր ունենալ հետագայում 

մասնագիտական ինքնորոշման գործընթացում: Հետազոտական աշխատանք գրելիս 

հիմք են ընդունել թվային և մեդիա կոմպոտեցիաները։  

